
ՈՐՈՇՈՒՄ 

 
ԵՐԵՎԱՆ ՔԱՂԱՔԻ ԱՎԱԳԱՆՈՒ 2023 ԹՎԱԿԱՆԻ ՓԵՏՐՎԱՐԻ 14-Ի 

 N 718-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ  
ԿԱՏԱՐԵԼՈՒ ՄԱՍԻՆ 

 
Ղեկավարվելով «Նորմատիվ իրավական ակտերի մասին» օրենքի 33-րդ և 34-րդ 

հոդվածներով՝ 
Երևան քաղաքի ավագանին որոշում է. 
1. Երևան քաղաքի ավագանու 2023 թվականի փետրվարի 14-ի «Երևան համայնքի 

վարչական տարածքում հանրային սննդի ծառայություն մատուցող անձանց՝ տվյալ 
օբյեկտին հարակից ընդհանուր օգտագործման տարածքներում ամառային (մայիսի 1-ից 
մինչև հոկտեմբերի 31-ը ներառյալ) և ձմեռային (նոյեմբերի 1-ից մինչև ապրիլի 30-ը 
ներառյալ) սեզոններին հանրային սննդի ծառայության կազմակերպման համար տարածքի 
օգտագործման կարգը, պայմաններն ու սահմանափակումները սահմանելու մասին»                     
N 718-Ն որոշման (այսուհետ՝ Որոշում) մեջ կատարել հետևյալ փոփոխությունները և 
լրացումը. 

1) Որոշման վերնագիրը շարադրել նոր խմբագրությամբ՝ հետևյալ 
բովանդակությամբ. 
 «ԵՐԵՎԱՆ ՀԱՄԱՅՆՔԻ ՎԱՐՉԱԿԱՆ ՏԱՐԱԾՔՈՒՄ ՀԱՆՐԱՅԻՆ ՍՆՆԴԻ 
ԾԱՌԱՅՈՒԹՅՈՒՆ ՄԱՏՈՒՑՈՂ ԱՆՁԱՆՑ՝ ՏՎՅԱԼ ՕԲՅԵԿՏԻՆ ՀԱՐԱԿԻՑ ԸՆԴՀԱՆՈՒՐ 
ՕԳՏԱԳՈՐԾՄԱՆ ՏԱՐԱԾՔՆԵՐՈՒՄ ՀԱՆՐԱՅԻՆ ՍՆՆԴԻ ԾԱՌԱՅՈՒԹՅԱՆ 
ԿԱԶՄԱԿԵՐՊՄԱՆ ՍԵԶՈՆՆԵՐԻ (ԱՄԱՌԱՅԻՆ ԵՎ ՁՄԵՌԱՅԻՆ) ԺԱՄԿԵՏՆԵՐԸ, 
ՏԱՐԱԾՔԻ ՕԳՏԱԳՈՐԾՄԱՆ ԿԱՐԳԸ, ՊԱՅՄԱՆՆԵՐՆ ՈՒ ՍԱՀՄԱՆԱՓԱԿՈՒՄՆԵՐԸ 
ՍԱՀՄԱՆԵԼՈՒ ՄԱՍԻՆ». 

2) Որոշման նախաբանը շարադրել նոր խմբագրությամբ՝ հետևյալ 
բովանդակությամբ. 



«Ղեկավարվելով «Երևան քաղաքում տեղական ինքնակառավարման մասին» 
օրենքի 8-րդ հոդվածի 1-ին մասի 39-րդ կետով.». 

3) Որոշման 1-ին կետը շարադրել նոր խմբագրությամբ՝ հետևյալ 
բովանդակությամբ. 

«1. Սահմանել Երևան համայնքի վարչական տարածքում հանրային սննդի 
ծառայություն մատուցող անձանց՝ տվյալ օբյեկտին հարակից ընդհանուր օգտագործման 
տարածքներում հանրային սննդի ծառայության կազմակերպման սեզոնների (ամառային և 
ձմեռային) ժամկետները, տարածքի օգտագործման կարգը, պայմաններն ու 
սահմանափակումները՝ համաձայն հավելվածի:». 

4) Որոշման հավելվածի վերնագիրը շարադրել նոր խմբագրությամբ՝ հետևյալ 
բովանդակությամբ. 
 «ԵՐԵՎԱՆ ՀԱՄԱՅՆՔԻ ՎԱՐՉԱԿԱՆ ՏԱՐԱԾՔՈՒՄ ՀԱՆՐԱՅԻՆ ՍՆՆԴԻ 
ԾԱՌԱՅՈՒԹՅՈՒՆ ՄԱՏՈՒՑՈՂ ԱՆՁԱՆՑ՝ ՏՎՅԱԼ ՕԲՅԵԿՏԻՆ ՀԱՐԱԿԻՑ ԸՆԴՀԱՆՈՒՐ 
ՕԳՏԱԳՈՐԾՄԱՆ ՏԱՐԱԾՔՆԵՐՈՒՄ ՀԱՆՐԱՅԻՆ ՍՆՆԴԻ ԾԱՌԱՅՈՒԹՅԱՆ 
ԿԱԶՄԱԿԵՐՊՄԱՆ ՍԵԶՈՆՆԵՐԻ (ԱՄԱՌԱՅԻՆ ԵՎ ՁՄԵՌԱՅԻՆ) ԺԱՄԿԵՏՆԵՐԸ, 
ՏԱՐԱԾՔԻ ՕԳՏԱԳՈՐԾՄԱՆ ԿԱՐԳԸ, ՊԱՅՄԱՆՆԵՐՆ ՈՒ ՍԱՀՄԱՆԱՓԱԿՈՒՄՆԵՐԸ». 

5) Որոշման հավելվածի 1-ին կետը շարադրել նոր խմբագրությամբ՝ հետևյալ 
բովանդակությամբ. 

«1. Սույն կարգով կարգավորվում են Երևան համայնքի վարչական տարածքում 
հանրային սննդի ծառայություն մատուցող անձանց՝ տվյալ օբյեկտին հարակից ընդհանուր 
օգտագործման տարածքներում (այսուհետ՝ Տարածք) հանրային սննդի ծառայության 
կազմակերպման սեզոնների (ամառային և ձմեռային) ժամկետների, տարածքի 
օգտագործման կարգի, պայմանների ու սահմանափակումների հետ կապված 
հարաբերությունները:». 

6) Որոշման հավելվածի 2-րդ կետը շարադրել նոր խմբագրությամբ՝ հետևյալ 
բովանդակությամբ. 

«2. Երևան համայնքի վարչական տարածքում հանրային սննդի ծառայություն 
մատուցող անձանց՝ տվյալ օբյեկտին հարակից Տարածքներում ամառային և ձմեռային 
սեզոններին հանրային սննդի ծառայության կազմակերպման թույլտվությունները 
տրամադրում է Երևանի քաղաքապետը, եթե ներկայացված դիմումը 
համապատասխանում է սույն հավելվածով սահմանված պահանջներին:». 

7) Որոշման հավելվածի 2-րդ կետից հետո լրացնել նոր 2.1-ին կետ՝ հետևյալ 
բովանդակությամբ. 

«2.1. Երևան համայնքի վարչական տարածքում հանրային սննդի ծառայություն 
մատուցող անձանց՝ տվյալ օբյեկտին հարակից ընդհանուր օգտագործման տարածքներում 
հանրային սննդի ծառայության կազմակերպման ամառային սեզոն է համարվում մարտի   
1-ից մինչև հոկտեմբերի 31-ը ներառյալ, իսկ ձմեռային՝ նոյեմբերի 1-ից մինչև փետրվարի 
29-ը ներառյալ:»: 



2. Սույն որոշմումն ուժի մեջ է մտնում պաշտոնական հրապարակմանը 
հաջորդող օրվանից և տարածվում է սույն որոշումն ուժի մեջ մտնելուց հետո Երևան 
համայնքի վարչական տարածքում հանրային սննդի ծառայություն մատուցող անձանց՝ 
տվյալ օբյեկտին հարակից ընդհանուր օգտագործման տարածքներում ամառային և 
ձմեռային սեզոններին հանրային սննդի ծառայության կազմակերպման համար 
տրամադրվող թույլտվությունների վրա։ 

 
ԵՐԵՎԱՆԻ ՔԱՂԱՔԱՊԵՏ` ՏԻԳՐԱՆ ԱՎԻՆՅԱՆ 
 
 



ՏԵՂԵԿԱՆՔ-ՀԻՄՆԱՎՈՐՈՒՄ 
 

«ԵՐԵՎԱՆ ՔԱՂԱՔԻ ԱՎԱԳԱՆՈՒ 2023 ԹՎԱԿԱՆԻ ՓԵՏՐՎԱՐԻ 14-Ի 
 N 718-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ 

ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 

 
  
 «Երևան քաղաքում տեղական ինքնակառավարման մասին» և «Տեղական տուրքերի 
և վճարների մասին» օրենքների նախկինում գործող կարգավորումների համաձայն՝ 
հանրային սննդի ծառայություն մատուցող անձանց տվյալ օբյեկտին հարակից ընդհանուր 
օգտագործման տարածքներում հանրային սննդի ծառայության կազմակերպման 
սեզոնների համար սահմանված էր ժամկետներ՝ ամառային սեզոնի համար մայիսի 1-ից 
մինչև հոկտեմբերի 31-ը ներառյալ, իսկ ձմեռային սեզոնի համար՝ նոյեմբերի 1-ից մինչև 
ապրիլի 30-ը ներառյալ, իսկ ավագանուն տրված էր լիազորություն սահմանելու միայն 
հանրային սննդի ծառայություն մատուցող անձանց տվյալ օբյեկտին հարակից ընդհանուր 
օգտագործման տարածքներում ամառային (մայիսի 1-ից մինչև հոկտեմբերի 31-ը ներառյալ) 
և ձմեռային (նոյեմբերի 1-ից մինչև ապրիլի 30-ը ներառյալ) սեզոններին հանրային սննդի 
ծառայության կազմակերպման համար տարածքի օգտագործման կարգը, պայմաններն ու 
սահմանափակումները, ինչի հիման վրա 2023 թվականի փետրվարի 14-ին Երևան քաղաքի 
ավագանու կողմից ընդունվել է N 718-Ն որոշումը: 

ՀՀ ազգային ժողովի կողմից 2026 թվականի հուլիսի 3-ին ընդունվել է «Երևան 
քաղաքում տեղական ինքնակառավարման մասին» օրենքում փոփոխություն կատարելու 
մասին» N ՀՕ-387-Ն և «Տեղական տուրքերի և վճարների մասին» օրենքում 
փոփոխություններ և լրացումներ կատարելու մասին» N ՀՕ-388-Ն օրենքները, որոնք ուժի 
մեջ են մտել սույն թվականի օգոստոսի 30-ից: 

Վերը նշված օրենսդրական փոփոխությունների արդյունքում հանրային սննդի 
ծառայության կազմակերպման սեզոնների համար օրենքով սահմանված ժամկետները 
հանվել են և ավագանուն տրվել է լիազորություն սահմանելու ամառային և ձմեռային 
սեզոնների ժամկետները, մասնավորապես՝  
 «Երևան քաղաքում տեղական ինքնակառավարման մասին» օրենքի 8-րդ հոդվածի 
1-ին մասի 39-րդ կետի համաձայն՝ համայնքի ավագանին սահմանում է Երևանում 
հանրային սննդի ծառայություն մատուցող անձանց՝ տվյալ օբյեկտին հարակից ընդհանուր 
օգտագործման տարածքներում հանրային սննդի ծառայության կազմակերպման 
սեզոնների (ամառային և ձմեռային) ժամկետները, տարածքի օգտագործման կարգը, 
պայմաններն ու սահմանափակումները: 
 «Տեղական տուրքերի և վճարների մասին» օրենքի 9-րդ հոդվածի 1-ին մասի 23-րդ 
կետի համաձայն՝ տեղական տուրքի տեսակ է սահմանված համայնքի տարածքում 



հանրային սննդի ծառայություն մատուցող անձանց՝ տվյալ օբյեկտին հարակից ընդհանուր 
օգտագործման տարածքներում ամառային սեզոնին հանրային սննդի ծառայության 
կազմակերպման թույլտվության համար, իսկ 24-րդ կետի համաձայն՝ համայնքի 
տարածքում հանրային սննդի ծառայություն մատուցող անձանց՝ տվյալ օբյեկտին հարակից 
ընդհանուր օգտագործման տարածքներում ձմեռային սեզոնին հանրային սննդի 
ծառայության կազմակերպման թույլտվության համար: 
  Երևան քաղաքի ավագանու 2023 թվականի փետրվարի 14-ի N 718-Ն որոշման 
կարգավորումները գործող օրենսդրական պահանջներին համապատասխանեցնելու, 
ինչպես նաև հաշվի առնելով հանրային սննդի ծառայության կազմակերպման սեզոնների 
ժամկետների վերաբերյալ 2023-2026 թվականների ընթացքում տնտեսվարող 
սուբյեկտների կողմից ներկայացված առաջարկություններն՝ անհրաժեշտություն է 
առաջացել Երևան քաղաքի ավագանու 2023 թվականի փետրվարի 14-ի N 718-Ն որոշման 
մեջ կատարել փոփոխություններ և լրացում: 

 
ԵՐԵՎԱՆԻ ՔԱՂԱՔԱՊԵՏ` ՏԻԳՐԱՆ ԱՎԻՆՅԱՆ 

